
					এই পাতাটির মুদ্রণ সংশোধন করা প্রয়োজন। 
গল্পগুচ্ছ o Wovo S
এইভাবেই কাটিয়া যাইবে । ব্ৰাহ্মণবালকের কল্যাণে পুণ্যসঞ্চায়ের প্রত্যাশায় শাশুড়িও প্ৰসন্নতা লাভ করিলেন । এবং অধিকারী মহাশয় ও যমরাজের হাত হইতে সহসা এই ধনীপরিবারের হাতে বদলি হইয়া নীলকান্ত বিশেষ আরাম বোধ করিল ।
কিন্তু অনতিবিলম্বে শরৎ এবং তাহার মাতার মত পরিবর্তন হইতে লাগিল । তাহারা ভাবিলেন, আর আবশ্যক নাই, এখন এই ছেলেটাকে বিদায় করিতে পারিলে আপদ যায় ।
নীলকান্ত গোপনে শরতের গুড়গুডিতে ফাঁড় ফড়ি শব্দে তামাক টানিতে আরম্ভ করিল। বৃষ্টির দিনে অম্লানবদনে তাহার শখের সিঙ্কের ছাতাটি মাথায় দিয়া নববন্ধুসঞ্চয়চেষ্টায় পল্লীতে পর্যটন করিতে লাগিল । কোথাকার একটা মলিন গ্ৰাম্য কুকুরকে আদর দিয়া এমনি স্পর্ধিত করিয়া তুলিল যে, সে অনাহত শরতের সুসজ্জিত ঘরের মধ্যে প্ৰবেশ করিয়া নির্মল জাজিমের উপর পাদপল্লব চতুষ্টয়ের ধূলিরেখায় আপন শুভাগমনসংবাদ স্থায়ীভাবে মুদ্রিত করিয়া আসিতে লাগিল । নীলকান্তের চতুর্দিকে দেখিতে দেখিতে একটি সুবৃহৎ ভক্তশিশুসম্প্রদায় গঠিত হইয়া উঠিল, এবং সে-বৎসর গ্রামের আম্রকাননে কচি আমি পাকিয়া উঠিবার অবসর পাইল না ।
কিরণ এই ছেলেটিকে বডো বেশি আদর দিতেন, তাহাতে সন্দেহ নাই । শরৎ এবং শরতের মা সে বিষয়ে তাহাকে অনেক নিষেধ করিতেন, কিন্তু তিনি তাহা মানিতেন না । শরতের পুরাতন জামা মোজা এবং নাতন ধুতি চাদর জুতা পরাইয়া তিনি তাহাকে বাবু সাজাইয়া তুলিলেন । মাঝে মাঝে যখন—তখন তাহাকে ডাকিয়া লইয়া তাহার স্নেহ এবং কৌতুক উভয়ই চরিতার্থ হইত । কিরণ সহাস্যমুখে পানের বাটা পাশে রাখিয়া খাটের উপর বসিতেন, দাসী তাহার ভিজে এলোচুল চিরিয়া চিরিয়া ঘষিয়া ঘষিয়া শুকাইয়া দিত এবং নীলকান্ত নীচে দাড়াইয়া হাত নাডিয়া নলদময়ন্তীর পালা অভিনয় করিতএইরূপে দীর্ঘ মধ্যাহ্ন। অত্যন্ত শীঘ কাটিয়া যাইত । কিরণ শরৎকে তাহার সহিত একাসনে দর্শকশ্রেণীভুক্ত করিবার চেষ্টা করিতেন, কিন্তু শরৎ অত্যন্ত বিরক্ত হইতেন এবং শরতের সম্মুখে নীলকান্তের প্রতিভাও সম্পূৰ্ণ স্মৃফর্তি পাইত না । শাশুড়ি এক-একদিন ঠাকুর-দেবতার নাম শুনিবার আশায় আকৃষ্ট হইয়া আসিতেন। কিন্তু অবিলম্বে তাহার চিরাভ্যস্ত মধ্যাহ্নকালীন নিদ্রাবেশ ভক্তিকে অভিভূত এবং তাঁহাকে শয্যাশায়ী করিয়া দিত ।
শরতের কােছ হইতে কানমলা চড়টা চাপড়টা নীলকৗন্তের অদৃষ্টে প্রায়ই জুটিত ; কিন্তু তদপেক্ষা কঠিনতর শাসনপ্রণালীতে আজন্ম অভ্যস্ত থাকতে সেটা তাহার নিকট অপমান বা বেদনাজনক বোধ হইত না । নীলকাস্তের দৃঢ় ধারণা ছিল যে, পৃথিবীর জলস্থলবিভাগের ন্যায় মানবজন্মটা আহার এবং প্ৰহারে বিভক্ত ; প্ৰহারের অংশটাই অধিক ।
নীলকাস্তের ঠিক কত বয়স নির্ণয় করিয়া বলা কঠিন ; যদি চোদ-পনেরো হয় তবে বয়সের অপেক্ষা মুখ অনেক পাকিয়াছে বলিতে হইবে, যদি সতেরো-আঠারো হয় তবে বয়সের অনুরূপ পাক ধরে নাই । হয় সে অকালপক, নয় সে অকাল-অপাক ।
আসল কথা এই, সে অতি অল্প বয়সেই যাত্রার দলে ঢুকিয়া রাধিকা, দময়ন্তী, সীতা এবং বিদ্যার সখী সাজিত । অধিকারীর আবশ্যকমত বিধাতার বরে খানিক দূর পর্যন্ত বাড়িয়া তাহার বাড় থামিয়া গৈল । তাহাকে সকলে ছোটােই দেখিত, আপনাকেও সে ছোটােই জ্ঞান করিত, বয়সের উপযুক্ত সম্মান সে কাহারও কাছে পাইত না । এই-সকল স্বাভাবিক এবং অস্বাভাবিক কারণ-প্ৰভাবে সতেরো বৎসর বয়সের সময় তাহাকে অনতিপক সতেরোর অপেক্ষা অতিপরিপাক চােদর মতো দেখাইত । গোফের রেখা না উঠাতে এই ভ্ৰম আরো দৃঢ়মূল হইয়াছিল । তামাকের ধোয়া লাগিয়াই হউক, বা বয়সানুচিত ভাষা প্রয়োগ্যবশতই হউক, নীলকান্তের ঠোটের কাছটা কিছু বেশি পাকা বোধ হইত, কিন্তু তাহার বৃহৎ তারাবিশিষ্ট দুইটি চক্ষের মধ্যে একটা সারল্য এবং তারুণ্য ছিল । অনুমান করি, মকম্বের ভিতরটা স্বভাবত উচা, কিন্তু যাত্রার দলের তা লাগিয়া উপরিভাগে পকতার লক্ষণ দেখা
(2 শরৎবাবুর আশ্রয়ে চন্দননগরের বাগানে বাস করিতে করিতে নীলকান্তের উপর স্বভাবের নিয়ম
C)|||||||||||||||||SSدلا

		 এই পাতা শেষ সম্পাদিত হয়েছে ১২:১১টার সময়, ২২ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

